
Efni: Umsögn ríkisskattstjóra um frumvarp til laga um breytingu á ýmsum lögum um 
skatta (vistvæn ökutæki o.fl.) -  432. mál, þskj. 596

Ríkisskattstjóri hefur þann 4. desember 2019 móttekið tölvupóst þar sem embættinu er gefinn 
kostur á að veita umsögn um ofangreint þingmál. Samkvæmt frumvarpinu eru lagðar til 
breytingar á ákvæði til bráðabirgða nr. XXIV við lög nr. 50/1988, um virðisaukaskatt, þ.e. 
tilteknar breytingar á núgildandi heimildum skv. ákvæðinu, bætt við nýjum heimildum og að 
heimildirnar, bæði breyttar og nýjar, gildi til og með 31. desember 2023. Jafnframt er lagt til 
að við lög nr. 90/2003, um tekjuskatt, komi ákvæði til bráðabirgða þar sem kveðið verði á um 
að rekstraraðilum verði heimilt að fyrna vistvæn ökutæki að niðurlagsverði.

Haft var samráð við ríkisskattstjóra við vinnslu frumvarpsins í fjármála- og 
efnahagsráðuneytinu en eins og frumvarpið liggur nú fyrir telur ríkisskattstjóri rétt að benda 
jafnfram t á eftirfarandi atriði:

1. Samkvæmt f-lið 1. gr. frumvarpsins eru lagðar til breytingar á 1. tölul. 4. mgr. 
bráðabirgðaákvæðisins og í g-lið að 2. tölul. 4. mgr. þess falli brott. Verði tillagan 
samþykkt stæði því einungis eftir annar töluliður ákvæðisins og færi betur á því að mati 
ríkisskattstjóra að báðir töluliðir 4. gr. bráðabirgðaákvæðisins falli brott samkvæmt g- 
lið frumvarpsins og að f-liður þess orðist svo: „Skilyrði undanþágu samkvæmt ákvæði 
þessu er að ökutækið sé skráð sem bifreið í ökutækjaskrá, sbr. 9. tölul. 1. mgr. 3. gr. 
umferðarlaga, nr. 77/2019, og falli undir vöruliði 8703 eða 8704 í tollskrá.“

2. Samkvæmt fyrri málsl. 2. mgr. a-liðs 2. gr. frumvarpsins er lagt til að á tilteknu tímabili 
verði heimilt að endurgreiða virðisaukaskatt vegna kaupa á hleðslustöð í eða við 
íbúðarhúsnæði. Til þess að ákvæðið verði skýrara, þannig að ekki fari á milli m ála við 
hvað er átt, leggur ríkisskattstjóri til að á eftir orðinu „hleðslustöð“ í málsliðnum komi: 
„fyrir bifreiðar til uppsetningar“ .

3. í b-lið 2. gr. frumvarpsins er lagt til að útleiga á skráningarskyldu ökutæki sem fallið 
hefur undir ívilnun á grundvelli bráðabirgðaákvæðisins verði að fullu undanþegin 
skattskyldri veltu að tilteknum skilyrðum uppfylltum. Þar sem um tímabundna ívilnun 
er að ræða, sbr. f-lið 4. gr. og lokamálslið b-liðs 2. gr., telur ríkisskattstjóri rétt að setja 
lagaskilaákvæði vegna leigusamninga um vistvæn ökutæki sem í gildi eru annars vegar 
við upphaf tímabilsins og hins vegar við lok þess, sem þá tæki mið af afhendingarreglu 
1. mgr., sbr. einnig 2. mgr., 13. gr. laga nr. 50/1988.

4. í fyrri málslið 1. mgr. c-liðar 2. gr. frumvarpsins eru lagðar til tímabundnar ívilnanir 
vegna innflutnings og skattskyldrar sölu nýrrar, vistvænnar hópbifreiðar í 
almenningsakstri. í ákvæðinu virðist sem slæðst hafi inn rangt fornafn, þ.e. „hann“ í 
stað „það“ , en a f orðalagi ákvæðisins m á ráða að vísað sé til söluverðs en ekki 
virðisaukaskatts. Rétt væri að leiðrétta þetta svo að enginn vafi leiki á því hvaða 
fjárhæðir skuli fella niður eða telja til undanþeginnar veltu.

5. Að lokum vill ríkisskattstjóri taka fram eftirfarandi í tilefni af því sem fram kemur í 1. 
málsl. 2. mgr. 6. kafla greinargerðar með frumvarpinu: Samkvæmt núgildandi reglum 
getur verið hagstæðara fyrir neytendur að kaupa vistvænt ökutæki án virðisaukaskatts 
á grundvelli ákvæða framangreinds bráðabirgðaákvæðis í stað þess að leigja það þar 
sem leigan ber virðisaukaskatt í hærra skatthlutfalli, nú 24%. Er það andstætt 
hlutleysisreglu virðisaukaskattsins sem felst m.a. í því að skatturinn á ekki að hafa áhrif 
á val neytenda um það hvert þeir beina viðskiptum sínum. Verði b-liður 2. gr. 
frumvarpsins að lögum er þessi samkeppnisskekkja leiðrétt til hagsbóta fyrir neytendur 
jafnt sem aðila í virðisaukaskattsskyldri starfsemi, þ.m.t. aðila sem hafa með höndum 
útleigu slíkra ökutækja í virðisaukaskattsskyldri starfsemi sinni.

Að öðru leyti en að framan greinir gerir ríkisskattstjóri ekki athugasemdir við frumvai-pið.

Virðingarfyllst, 
f. h. ríkisskattstjóra


